                                                                                          Абдусалом Самадов
                                                                                       (Самарқанд, Ўзбекистон)

ТАРЧУМАИ  ДОСТОНИ «ЛАЙЛЙ ВА МАЧНУН»-И АЛИШЕР НАВОЙ БА ТОЧИКЙ
           Шоири халқии Точикистон  Лоиқ Шералй дар сарсухани худ ба мачмўаи шеърҳои «Саховат»-и Чонибек Қувноқ доир ба шахсияту эчоди ў  чунин гуфта буд:

         «Чонибек ба қавли худаш «пайвандгари ду соҳил» - шаҳпуле буд миёни Точикистону Ўзбекистон, шаҳпуле буд миёни точикону ўзбекон, миёни точикону ўзбекон ҳамеша тор метанид, ба хотири дўстй, бародарй, ҳамдиливу ҳамзабонй, ваҳдати маънавй ва рўҳонй, ҳақиқат, адолат, садоқат, самимият, ғуруру ифтихор, нангу номус ва якпорчагии миллати точик чон меканд, мекоҳид, месўхт»1.

          Дар ҳақиқат, ин гуфтаҳо асоси ҳаётй доранд: Чонибек Қувноқ дар кори мустаҳкаму пойдор намудани равобити фарҳангии ин ду халқи аз қадим дўсту бародар хизматҳои шоистае намудааст.Ў баробари дар ду забон–точикию ўзбекй ашъори дилнишин офаридану анъанаи зуллисонайниро дар адабиётҳоямон идома додан боз тарчумони соҳибистеъдод ҳам буд.
        Дар байни тарчумаҳои Чонибек Қувноқ баргардониши достони аз ишқу муҳаббат саршори Алишер Навой «Лайлй ва Мачнун» ба точикй мавқеи чудогона дорад. Ин ишқнома  баъди чанд соли вафоти ў - соли 1999 бо саъю эҳтимоми як зумра равшанзамирони маърифатпешаи Самарқанд тариқи нашриёти «Суғдиён» дастраси хонандагони сершумор гардидааст. 2
             «Лайлй ва Мачнун» сеюмин достони «Хамса»-и Алишер Навой аст, ки дар вазни ҳазачи мусаддаси ахраб (мафъўлу мафоилун фаўлун; -   -  У / У  -  У  - / У  -  -) навишта шудааст. Шоир ва мутарчими хушсалиқа Чонибек Қувноқ низ ин ишқномаи дилгудозро бо вазни худаш ба точикй равону фаҳмо тарчума карда, ба мазмуни достон дахолат накардааст. Вай аз ҳар як байти Навой як байти точикй эчод карда, ифодаву ибора ва санъатҳои дилангези ўро, аз қабили ташбеҳ, истиора, тавсиф, ташхис, кинояву рамзҳо бо таровати зебандаи аслият ба точикй баргардондааст. Зеро шоирони бузург ва гуфтаҳои онҳо ба такмилу тағйир ниёз надоранд. Аз ин рў, вазифаи тарчумони чунин асарҳои воло, ки ҳар як байташон як мўъчизаи каломи мавзун аст, ба точикй аз нав эчод кардан ва ба ин восита тарчумаи муносиби килки сеҳрофарини муаллифашро офаридан мебошад. Чонибек Қувноқ ҳам бо камоли маҳорат аз ўҳдаи ин вазифа баромадааст.
          Дар тарчумаи ў бисёр байтҳои Навой бо ҳусну камоли худ чилванамой менамоянд, ки хонандаро хуш меоянд, ба дилаш завқу сурури беандоза бахшида, бо шеъри рангину сеҳрофарини ўзбекии Навой ошно месозанд. Тарчумаи ин порчаи шеърй, ки дар он зикри устоди бебадали Навой – Абдураҳмони Чомй рафтааст, тасдиқи ин муддао шуда метавонад:

                Навой:

                             Сўз гулшанининг шугуфта варди,

                              Илм оятининг варақнаварди.

                              Қадриға ул авж узра поя,

                              Ким меҳр тутуб тагида соя…3.
                Дар тарчума:

                              Дар боғи сухан шукуфтаварде,

                              Дар ояти фан варақнаварде,

                              Қадраш, ки ба арш суда поя,

                              Афканда ба рўи меҳр соя… (саҳ.21).
              Дар аслият зикри асарҳои Чомй ва арзиши маънавию бадеии онҳо низ басо самимй  тараннум шудааст. Онро мутарчими адофаҳму сухансанч ҳам бо ҳамон бадеияту латофат ин тавр ба точикй баргардонидааст, ки қиёсашон ба ҳукми хонанда.

             Навой дар достон баъди  ҳамду санои офаридгор, муночоти рафеуддарачот, васфи гавҳари сухан, таърифи килки гуҳаррези Низомй ва сеҳрофарини Хусрав, мадҳи устоди раҳнамои худ Чомй қиссаи шаберо меоварад, ки бухори дами оташбори аждаҳои савдои ишқ ва шарафи оташи оламафрўзи анчум буд. Тарчумаи ин манзараи лирикй чунин оғоз ёфтааст, ки дар он паҳлўҳои мухталифи ҳар як вожа, ба хусус  вожаи «қир», бори маънй кашидаанд:

                 Пешинашабе сипеҳри пурфан,

                 Шуд бар сари нур зулматафкан.

                 Дар даҳр яке насими шабгир,

                 Ангехт ба тоқи осмон қир.

                 Ман - маҳбуси гунбади пур аз қир,

                 Он қир дараш фасурд охир (саҳ.22).
            Порчаи зерини шеърй ҳам як мисоли равшан аз тасвирҳои дили пурчўшу хурўш ва пурэҳсоси Лайлй аст, ки дар роҳи ишқи Мачнун буду шуди худро сарф кардааст. Навой ишқи беинтиҳо ва поки ин дилдодаҳоро бо эҳсосоти олй, бо тамоми санъати шоиронааш ин тавр  дилкаш тараннум кардааст:

                           Фарзанди араб-нигора Лайлй, 

                 Бар Қайси ғариб дошт майле.

                 Дардаш ба замир нуҳуфта буд ў,

                 На хўрдаву на хуфта буд ў.

                 Дар дил шабу рўз ёд мекард,

                 Бо ёди висол шод мекард…(саҳ.52)
Дар тарчума мисли аслият на танҳо воқеаҳо пурдарду ғамангезанд, балки байтҳо, қофияву радифҳо низ аз тапишҳои дили лабрези ишқи Мачнун гувоҳй медиҳанд. Чунончи, ҳолати дар чоҳи фироқ ҳамчун оташи танўр афрўхтану «мисли мурғи қафас» изтироб кашидани ў басо табий ва муассир  ба тасвир омадаанд, ки аз маҳорати феълсозй ва калимоту таркибҳои точикиро дуруст корбаст намудани тарчумон ба даст омадааст.
         Чонибек Қувноқ дар рафти тарчумаи достон баъзе мисраъҳоро каме дигаргун ҳам кардааст. Зеро чунин тағйирот дар тарчумаи шеър қонунй буда, бе ин «қурбониҳо»  ба мақсад расида намешавад. Дар ин ҳолатҳо ҳам тарчумон ба тағйироти зарурй аз рўи андоза ба мазмун, маънои конкретии байт ва рўҳу равия, пафоси достон эътибори хоса додааст. Ибораҳое, ки ў ба чои гуфтаҳои Навой кор фармудааст, аз доираи мантиқи байт берун нестанд ва ба маънои онҳо осеб нарасондаанд. Байтҳои точикй бо шаклу мазмун, зарбу шиддат, равонии вазну ҳусни қофия ба байтҳои ўзбекй баробарқиматанд. Як мисол. Тарчумон латофати гулшани ҳусни Лайлй ва ба «пои дили Қайс халидани хорҳои ишқи» вайро чунон дишнишину чаззоб ба точикй баргардондааст, ки  дар ин амал  корбасти санъатҳои бадеии ташбеҳу истиора, гардиш образҳои мачозиро  барчастатар кардаанд.
         Тавзеҳан бояд гуфт, ки дар тарчумаи осори классикон байтро ба асос гирифтан аҳамияти калон дорад. Алалхусус дар достон ин боз ҳам муҳимтар мебошад. Зеро байт ин чо воҳиди тарчумавй ба шумор меравад. Ба ин маънй, тамоми маҳорати суханпардозй, тағйироти зарурй бояд айнан дар ҳудуди байт зоҳир гардад. Порчаи зерини шеърй низ  маҳсули ҳамин гуна  сухангустарии тарчумон аст, ки басо дилангезу хотирмон ба қалам омадааст. Дар он дарди дили Мачнун басо соҳирона   таровиш ёфтааст:
              Дар сина фазо ҳарими ишқ аст,

              Дар чисм ғизо насими ишқ аст!

              Мушкин дамам аз нисори ишқ аст,

              Рангин рухам аз шарори ишқ аст!

              «Айн»-аш бувадо ба гарданам тавқ,

              «Шин»-аш дар қалб шўълаи шавқ.

              «Қоф»-аш бинамой кўҳи андўҳ,

              Бар дил ғами он фирист чун кўҳ! (саҳ.31)
           Дар ин гуна порчаҳо ташбеҳу истиораҳои мураккаб, санъатпардозии сухан дида намешавад. Ҳолати ошиқ, шиддати дарди дарунии ў дар баргардониш  соддаю равон, дақиқу муассир тасвир шудааст, ки кас ин байтҳоро хонда дар ҳайрат мемонад, ба муболиғаю иғроқи шоир беихтиёр бовар мекунад,ба маҳорати тарчумон тасанно мехонад. Ба ин маънй, Чонибек Қувноқ кўшиш кардааст, ки хусусиятҳои барчастаи характери Лайлию Мачнун, ҳолатҳои рўҳии ин ошиқони нокомро бо тамоми нозукиҳояш аз нав ифода кунад, сурудаи шоири мумтоз Навоиро бо забони худ тараннум намояд. Дар натича тасвир ва таърифҳои ҳусни Лайлй, лаваҳои драмавй  чаззобу дилчасп рўи коғаз омадаанд. Инчунин гуфтан чоиз аст, ки достон аз намунаи дишнишини санъатҳои бадей, мисли тазод, тарсеъ, такрор, тамсил, киноя, истиора, тачнис ва дигарҳо саршор аст. Шоир барои барчаста нишон додани муомила ва муносибати қаҳрамонҳо, ҳолати рўҳии онҳо, барои тасвири воқеаҳо, ҳодисаҳои асар аз санъатҳои анъанавй дар мавридаш моҳирона истифода бурдааст.
            Баъзан кас тарчумаҳои точикии осори адибони ўзбекро бо аслият қиёсан мутолиа карда, бе ҳеч гуна дигаргунй «аз худ шудани» бисёр калимоту иборот ва ҳатто, таркибҳои яклухт, баъзан мисраъҳои комили точикиро мушоҳида мекунад. Тарчумаи достони «Лайлй ва Мачнун»-и Навой ҳам аз ин ҳолат мустасно нест. Сабаби ин «қонуният»-ро аз наздикии адабиёти точику ўзбек чустан лозим аст. Зеро адабиёти ўзбек асрҳои аср бо адабиёти форсу точик алоқаи доимй ва мустаҳкам дошта, пайваста аз комёбиҳои он файзу шукўҳ дидааст, тарзу равия, услуб ва суннатҳои онро қабул карда, дар ҳамин замина рушду нумўъ ёфтааст. Ин умумияти поэтика, ба як типи эстетикй мансуб будани  ду адабиёт барои тарчумонҳо имконияти мусоид ба вучуд меоварад ва кори тарчумаро як дарача осон ҳам мекунад. Яъне дар ин чараён тарчумон ба масъалаи мувофиқаткунонии ду адабиёти ҳар кадом дорои хусусияти хос ва таъриху табиати гуногундошта рў ба рў намеояд. Аммо ин чунин маънй  ҳам надорад, ки тарчумонро дар баргардониш ҳеч мушкилие пеш намеояд, гўё байтро ба байт рост карда рафтан мегирад. Дар ин чо умумияти анъанаҳои адабй як чиҳати корро осон кунад, дигар ин ки тарчумаи бадей, ба хусус тарчумаи шеър муаммоҳои дигари чиддиро ҳам пеш мегузорад. Дар байни ин муаммоҳо фарқияти байни забонҳо ва тачдиди услуби ба худ хоси шоир, санъати суханпардозии ў аз ҳама муҳим аст.
Дар ҳақиқат, тарчумаи бадей заҳмати пурмашаққат аст. Тарчумашиноси маъруф Ғ.Саломов ҳам дар ин хусус барҳақ дуруст навиштааст: «Таржимон учун бошқа (хорижий) тилда яратилган матн (текст)ни ўз тилига ўтказиш билан таржима жараёни тугамайди. Ҳақиқий ижодкор учун, аксарият, бу билан иш эндигина бошланади.
Ўгирилаётган материалнинг тури, мазмуни, хусусияти, яратилиш даври ва ҳоказоларга қараб, икки тил билан боғлиқ барча лисоний-грамматик ҳодисалар: фонетика, морфология, синтаксис, услубиёт, лексикология, фразеология, паремиология, талаффуз, имло, пунктуация – буларнинг барчаси таржимон меҳнати ва машаққатларининг бир томонини ташкил этади » 4.

        Маълум аст, ки дар забони адабии ўзбек як қисми калимоти точикй истеъмол шуда меояд, суханҳои арабии дар ҳар ду забон баробар азхудшуда низ мавчуданд. Вале сохти грамматикии забонҳои ўзбекию точикй ба куллй аз ҳам фарқ доранд, ки ин ҳангоми тарчумаи асарҳои бадей душвориҳои муайянро ба миён меорад. Аз ин рў, дар тарчумаи достони «Лайлй ва Мачнун» ҳам калимоти ба точикй тарчумашудаи байтҳи ўзбекй ба ҳамон вазн, яъне баҳри ҳазачи мусаддаси ахраб, ки вазни он аст, ҳама вақт мувофиқ омада, «ғунчойиш» наёфтааст. Ба вучуди ин тарчумон ба пуррагию пухтагй ва саҳеҳияти дигар унсурҳои байт муваффақ гаштааст.Яъне ин чо эчодкорй, маҳорати шоирии вай қудрати суханофаринии худро воло намоиш дода тавонистааст.

            Чонибек Қувноқ  дар чараёни тарчума аз имконияти наздикии суннатҳои адабиёти точику ўзбек, умумияти калимот  фаровон истифода бурда,  байтҳоро бо ҳама ибороту ифодаҳояш эчодкорона ба точикй  тарчума кардаааст. Дар ин амали заҳматталаб усулҳои гуногунро истифода бурдааст. Чунончй, аввалан ибора, қофия ва радифи дар аслият бударо «бе тарчума» қабул кардааст. Дуюм, ибора ва қофияю радифи ўзбекиро бо дигар калимаҳои ўзбекй ё арабие, ки дар забони адабии точик дар истеъмоланд, иваз намудааст. Сеюм, байтро пурра бо калимаҳои аслан точикй тарчума кардааст. 

             Ба вучуди ин  гуфтан ҳам даркор аст, ки дар тарчума  на ҳамаи байтҳои бо камоли маҳорат эчодкардаи Навой ба точикй пурра ифодаи маъноии худро ёфтаанд. Ба ҳамин маънй, дар тарчума баъзе байтҳои хеле «соддакардашуда» ҳам дучор мешаванд. Ба вучуди ин дар онҳо сактагии вазн ё худ нуқси қофия ба мушоҳида намерасанд.
            Ҳамин тавр, дар тарчумаи достони «Лайлй ва Мачнун»-и Алишер Навой байтҳои точикй айнан, калима ба калима ба аслият мувофиқанд, дар онҳо сактагй ё қусуре дида намешавад. Тарчумон аз сатрҳои шавқовари Навой илҳому мадад гирифта, байтҳои ҳароратноки точикй офаридааст. Тасвирҳои Навой, ки  маҳсули сабки хоси  шеър ва нишонаи иқтидори нуктапардозии ўст, дар тарчумаи Чонибек Қувноқ, ўҳдабароёна, санъаткорона ифода ёфтааст. Дар ин хусус аз тарчума бисёр  порчаҳои шеърй иқтибос намудан мумкин аст, вале худи ҳамин чанд намунаи дар боло овардашуда ҳам аз қобилияти хуби шоирй ва санъати баланди тарчумонии  ин пайвандгари ҳассосу фидоии адабиёти точику ўзбек Чонибек Қувноқ гувоҳй дода метавонанд.Тарчумон  мусиқии форами байтҳои Навоиро, оҳангҳои диловези ўзбекиро бо сухани точикй ба хонанда дилкашу хотирзеб расондааст. Вай бо тарчумаи худ санъати шеъри Навоиро барои хонандагони точик бори дигар  кашф намуда, хизмати арзишмандеро адо кардааст.

